Տ Ե Ղ Ե Կ Ա Ն Ք
§ԵՐԿԱԿԻ ՆՇԱՆԱԿՈՒԹՅԱՆ ԱՊՐԱՆՔՆԵՐԻ ԱՐՏԱՀԱՆՄԱՆ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՎ ԴՐԱՆՑ ՏԱՐԱՆՑԻԿ ՓՈԽԱԴՐՄԱՆ, ԻՆՉՊԵՍ ՆԱԵՎ ԵՐԿԱԿԻ ՆՇԱՆԱԿՈՒԹՅԱՆ ՏԵՂԵԿԱՏՎՈՒԹՅԱՆ ԵՎ ՄՏԱՎՈՐ ԳՈՐԾՈՒՆԵՈՒԹՅԱՆ ԱՐԴՅՈՒՆՔՆԵՐԻ ՓՈԽԱՆՑՄԱՆ ՆԿԱՏՄԱՄԲ ՎԵՐԱՀՍԿՈՂՈՒԹՅԱՆ ՄԱՍԻՆ¦ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՕՐԵՆՔԻ ՆԱԽԱԳԾԻ ԿԱՊԱԿՑՈՒԹՅԱՄԲ ՀՀ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԵՎ ԳԵՐԱՏԵՍՉՈՒԹՅՈՒՆՆԵՐԻ ՂԵԿԱՎԱՐՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկություն, առաջարկություն ներկայացնող մարմնի անվանումը
(գրության համարը)
	Առարկություն, առաջարկություն  բովանդակությունը
	Եզրակացությունը

	1
	2
	3

	ՀՀ Նախագահի աշխատակազմ 

(10.03.2010 թ. 

N ղ 306 )


	1. Առաջարկում ենք հանել Նախագծի 2-րդ հոդվածի 3-րդ պարբերության 2-րդ նախադասությունը, քանի որ հսկվող ոչ նյութական արժեքները որպես երկակի նշանակության ապրանքներ պետք է դիտարկվեն անկախ այն հանգամանքից` գիտակցում է արդյոք  անձը, թե ոչ: Անձի գիտակցումը պետք է կապվի միայն նրան պատասխանատվության ենթարկելու հանգամանքի հետ:
	Չի ընդունվել, քանի որ այս դրույթը երաշխիք է այն անձանց համար, որոնք նույնիսկ չեն էլ կասկածում իրենց կողմից տիրապետվող ոչ նյութական արժեքի վտանգավոր պոտենցիալի մասին: Այս դրույթը չընդունելու դեպքում, կբախվենք մի իրավիճակի, երբ կխախտվեն առանց մեղքի քրեական պատասխանատվության բացառման, ինչպես նաև  սեփական արարքների համար անձնական պատասխանավության սկզբունքները: Իրականում, այս պարագայում անձը պատասխանատվության է ենթարկվելու մի արարքի համար, որը ինքը չի կատարել, ինչը բնականաբար անընդունելի է:

	
	2. Առաջարկում ենք  քննարկել Նախագծի 9-րդ հոդվածի 5-րդ մասում նախատեսված հաշվետվության ներկայացման անհրաժեշտության հարցը նաև մեկանգամյա թույլտվության տրամադրելու դեպքում:

Նույն հոդվածի 6-րդ մասով նախատեսված պետական տուրք է գանձվելու միայն անհատական և ընդհանուր թույլտվությունների տրամադրման համար: Այս կապակցությամբ առաջարկում ենք քննարկել մեկանգամյա թույլտվության համար պետական տուրքի գանձման հարցը:
	Չի ընդունվել, քանի որ մեկանգամյա թույլտվությունը իրավունք է տալիս մեկանգամյա գործարքի իրականացում: Ինչ վերաբերվում է  մեկանգամյա թույլտվության համար պետական տուրքի գանձմանը, ապա գտնում ենք ոչ նպատակահարմար, քանի որ մեկանգամյա թույլտվությունը տրվում է միայն անհատ ձեռնարկատեր չհանդիսացող ֆիզիկական անձանց և իրավունք է տալիս իրականացնել միայն մեկ ապրանքի մեկ արտահանման գործարք:

	ՀՀ կառավարության

պետաիրավական վարչություն
	1. Առաջարկում ենք հանել Նախագծի 2-րդ հոդվածի 1-ին մասի 2-րդ պարբերոթյան 2-րդ նախադասությունը, քանի որ նույն պարբերության 1-ին նախադասությամբ արդեն իսկ տրվում է հսկվող ոչ նյութական արժեքների հասկացությունը, իսկ Նախագծի 6-րդ հոդվածի 1-ին մասով նախատեսվում է, որ հսկվող ոչ նյութական արժեքների ցանկը հաստա-տում է ՀՀ կառավարությունը: Այս պարագայում արտահանող սուբյեկ-տի կողմից հսկվող նյութական արժեքները որպես այդպիսին գիտակցելը դառնում է պարտականություն, որևէ տարբերություն չկա հսկվող ապրանքների համեմատ, իսկ այլ պարագայում կհակասի շրջանառության հսկողության ոլորտում պետական քաղաքականու-թյան սկզբունքներին: 
	Չի ընդունվել, քանի որ այս դրույթը երաշխիք է այն անձանց համար, որոնք նույնիսկ չեն էլ կասկածում իրենց կողմից տիրապետվող ոչ նյութական արժեքի վտանգավոր պոտենցիալի մասին: Այս դրույթը չընդունելու դեպքում, կբախվենք մի իրավիճակի, երբ կխախտվեն առանց մեղքի քրեական պատասխանատվության բացառման, ինչպես նաև  սեփական արարքների համար անձնական պատասխանավության սկզբունքները: Իրականում, այս պարագայում անձը պատասխանատվության է ենթարկվելու մի արարքի համար, որը ինքը չի կատարել, ինչը բնականաբար անընդունելի է:

	
	2. Առաջարկում ենք Նախագծի 7-րդ հոդվածի 2-րդ մասում նախատեսել շահագրգիռ պետական կառավարման մարմինների հետ համաձայնեց-ման որոշակի սկզբունքներ: Մասնավորապես, նախատեսել շահագրգիռ բոլոր պետական կառավարման մարմինների համաձայնության առկա-յությունը և դրա բացակայությունը ամրագրել որպես մերժման հիմք: Նախատեսել նաև դրույթ, թե ինչ կարգով է լուծվում լիազոր մարմնի և շահագրգիռ մարմնի միջև տարակարծությունը արտահանման թույլա-տվության տրամադրման վերաբերյալ (օրինակ ԱՄՆ-ում նման վեճերը լուծվում են Նախագահի կողմից): Եթե նման ընթացակարգ նախատես-վում է սահմանել ՀՀ կառավարության որոշմամբ, ապա դա կհակասի ՀՀ Սահմանադրությանը և §Իրավական ակտերի մասին¦ ՀՀ օրենքին, որտեղ նախատեսված է, որ ֆիզիկական և իրավաբանական անձանց իրավունքների սահմանափակումները և պարտականությունները պետք է սահմանվեն միայն օրենքով:
	Նման ընթացակարգ նախատես-վում է սահմանել ՀՀ կառավարության որոշմամբ, որի մեջ մասնավորապես նախատեսվում է սահմանել Լիազոր Մարմնի և շահագրգիռ մարմիններից որևէ մեկի միջև տարաձայնության առաջանալու դեպքում հարցի լուծման իրավասությունը կվերապահվի վարչապետին: Ինչ վերաբերվում է այդ հարցը օրենքով չկարգավորելու դեպքում ՀՀ Սահմանադրության հետ հակասության խնդրին, ապա որևէ հակասություն չի առաջանում, քանի որ այս դեպքում    ֆիզիկական և իրավաբանական անձանց իրավունքների սահմանափակումներ և պարտականությունների սահմանում չի նախատեսվում:

	
	3. Առաջարկում ենք Նախագծի 8-րդ հոդվածը խմբագրել, քանի որ անհասկանալի է, թե սուբյեկտների մոտ ինչը պետք է   համապատաս-խանի Նախագծի 5-րդ հոդվածում նշված նպատակներին  և ապահովվի ներկազմակերպական ծրագրի միջոցով:

Առաջարկում ենք նաև սահմանել համապատասխանատվության ներկազմակերպական ծրագրի չափորոշիչներ, քանի որ այդ ծրագրի բացակայությունը կամ ոչ պատշաճ կազմված լինելը կարող է դիտվել որպես տրված թույլտվության գործողության դադարեցման հիմք (Նախագծի 11-րդ հոդվածի 4-րդ մասի 5-րդ պարբերություն): Հաշվի առնելով նաև այն հանգամանքը, որ նշված ծրագրի առկայությունը ըստ ներկայացված Նախագծի ունի պարտադիր բնույթ, դրա  ներկայացման պարտադիր լինելը  նախատեսել նաև Նախագծի 10-րդ հոդվածի առաջին մասում:
	Ընդունվել է, 8-րդ հոդվածի 1-ին մասը խմբագրվել է: Միաժամանակ, համաձայն նախագծի,  համապատասխանության ներկազմակերպական ծրագրի կազմակերպման եղանակների ընտրութան և դրա գործածության հետ կապված հարցերը յուրաքանչյուր արտահանող սուբյեկտ լուծում է իր հայեցողությամբ, հետևաբար և  չունի հստակ կանոնակարգված բնույթ:

	
	4. Առաջարկում ենք խմբագրել Նախագծի 9-րդ հոդվածի 3-րդ, 4-րդ և 5-րդ մասերը:

Մասնավորապես` նշված հոդվածի 3-րդ և 4-րդ  մասերով նախատես-վում է թույլտվության տրամադրում մեկ կամ մի քանի անգամ հսկվող ապրանքների արտահանում մեկ քան մի քանի վերջնական օգտագոր-ծողների` առանց գործողությունների քանակի, ապրանքների խմբի և երկրների սահմանափակման: Կարծում ենք, որ այս սկզբունքը հակա-սում է միջազգային փորձին, քանի որ ըստ ԱՄՆ փորձագետների` թույլտվություն տրամադրելիս պետք է հաշվի առնել ոչ միայն վերջ-նական օգտագործման երկիրը, այլ նաև տվյալ երկրում գործող ֆիզի-կական կամ իրավաբանական անձը, ինչպես նաև վերահսկվող ապ-րանքների տեսակը (բերվել է օրինակ, երբ միևնույն ապրանքի արտա-հանումը երբ վերջնական օգտագործողը եղել է Անգլիայի որևէ կազմա-կերպություն թույլատրվել է, իսկ այլ դեպքում, երբ նույն տեսակի ապ-րանքի վերջնական օգտագործողի անգլիայում եղել է մեկ այլ կազմա-կերպություն` արտահանումը չի թույլատրվել): 

Վերոնշյալ պարբերությունում սահմանված սզբունքների կիրառումը նախատեսվում է արտահանման թույլտվության տրամադրում առանց վերջնական օգտագործող երկրի և կազմակերպության պարզելու, առանց արտահանվող հսկվող ապրանքների քանակի, տեսակի կամ խմբի սահմանափակման, ինչը մեր կածիքով հակասում է շատ երկր-ներում կիրառվող սկզբունքներին  (§cath-all¦ և այլն):

Նույն հոդվածի 5-րդ մասում նախատեսվում է հաշվետվության և դրան կից փաստաթղթերի ներկայացման պարտականություն միայն Անհա-տական և Ընդհանուր թույլտվություն ստացած արտահանողների հա-մար, գտնում ենք, որ եթե հաշվետվությանը կից հանձման-ընդունման փաստը հավաստող համապատասխան փաստաթղթը համարվում է կարևոր, ապա դրա չպահանջելը Մեկանգամյա թույլտվություն ստա-ցած անձի հիմնավորման կարիք ունի: 
	Ընդունվել է, կատարվել է համապատասխան փոփոխություն, ինչ վերաբերվում է մեկանգամյա թույլտվությունների դեպքում հաշվետվություն չպահանջելուն, ապա նշված թույլտվությունը ենթադրում է մեկանգամյա գործարքի իրականացում: 

	
	5. Առաջարկում ենք խմբագրել Նախագծի 10-րդ հոդվածի 1-ին մասի 3-րդ պարբերությունը, քանի որ կարծում ենք կարիք չկա և դժվարություն կառաջանա տարբերել մշտական կամ ժամանակավոր բնակության մեկնող անձանց:
	Չի ընդունվել, քանի որ մշտական բնակության մեկնողների կողմից գործնականում անհնարին կլինի վերջնական օգտագործման հավաստագրի տրամադրումը, ինչի արդյունքում կխոչնդոտվեն անձի կողմից իր սեփականությունը հանդիսացող ապրանքի արտահանման իրավունքը, բացի այդ մշտական բնակության մեկնող անձինք հասկացությունը ՀՀ մաքսային օրենսգրքում կիրառվող հասկացություններից մեկն է:

	
	6. Առաջարկում ենք հանել Նախագծի 9-րդ հոդվածը, քանի որ Նախագ-ծում չի նախատեսվում հսկվող ապրանքների արտահանման մաքսային ռեժիմի փոփոխության կամ ժամանակավոր արտահանման առանձին ընթացակարգ և արդեն իսկ արտահանված հսկվող ապրանքների հա-մար կիրառվել է Նախագծով սահմանված ընդհանուր ընթացակարգը:
	Չի ընդունվել, քանի որ նշված հոդվաը հստակեցնում է այլ ռեժիմների շրջանակներում արտահանվող երկակի ապրանքների արտահանման հետ կապված հարցերը: 

	
	7. Առաջարկում ենք խմբագրել Նախագծի 14-րդ հոդվածի 1-ին մասի 1-ին պարբերությունը, քանի որ ռազմական նշանակության արտադրանքը այս Նախագծի կազմավորման առարկան չէ:
	Ընդունվել է, պարբերությունը խմբագրվել է 

	
	8. Առաջարկում ենք Նախագծի 8-րդ և 12-րդ հոդվածները համապատաս-խանեցնել §Իրավական ակտերի մասին¦ ՀՀ օրենքի 41-րդ հոդվածի դրույթներին:
	Ընդունվել է, կատարվել  է համապատասխան փոփոխություն

	
	9. Հիմք ընդունելով ՀՀ նախագահի 2007 թվականի հուլիսի 18-ի §ՀՀ կառավարության և նրան ենթակա տետական կառավարման այլ մար-մինների գործունեության կազմակերպման կարգը սահմանելու մասին¦ ՆՀ-174-Ն հրամանագրով սահմանված կարգի 41-րդ կետը` Նախագծի վերաբերյալ անհրաժեշտ է ՀՀ Նախագահի և Ազգային անվտանգության խորհրդի աշխատակազմերի կարծիքը: 
	

	
	10. Առաջարկում ենք Նախագիծը համաձայնեցնել ՀՀ մարդու իրավունք-ների պաշտպանի հետ:
	

	ՀՀ  արդարադատության նախարարություն

(03.03.2010 թ. 

N Ե/049)


	1. Ներկայացված օրենքի նախագծով պետք է սահմանվեն բացառապես պետության անվտանգության և ռազմական շահերն ապահովելու նպատակ հետապնդող հարաբերություններ: Մինչդեռ նախագծի 2-րդ հոդվածով երկակի նշանակության ապրանք հասկացությունը ներ-կայացվում է առավել ընդգրկուն ձևով իր մեջ ներառելով քաղաքացիա-կան նպատակների համար կիրառվող բոլոր տեսակի ապրանքները, որոնք կարող են օգտագործվել նաև ռազմական նպատակներով: Ընդ որում գույքի ռազմական նպատակներով օգտագործումը,  նախագծի 2-րդ հոդվածի շարադրանքի համաձայն, ածանցվում է գույքի քաղաքա-ցիական նպատակներով օգտագործման պայմանից: Միաժամանակ գտնում ենք, որ ապրանքների ցանկի ընդլայնման պարագայում ոչ միայն համապատասխան ապրանքներ արտահանողների համար կառաջանան լրացուցիչ պարտականություններ, այլ նաև դրանք կարող են հանգեցնել Հայաստանի Հանրապետությունից ապրանքների արտա-հանման ժամկետների անհարկի ձգձգումների:


	Չի ընդունվել, քանի որ առաջարկվող սահմանումը համապատասխանում է ներկայիս միջազգային լավագույն փորձին (Վասենաար, ԵՄ, ԱՄՆ), բացի այդ առաջարկի ընդունման դեպքում հսկողության շրջանակներից դուր կմնան այնպիսի ապրանքներ կամ ոչ նյութական արժեքներ, որոնք որևէ առնչություն չունեն զանգվածային ոչնչացման զենքի կամ դրանց փոխադրման միջոցների հետ, բայց կարող են օգտագործվել վնաս կամ ավիրածություններ առաջացնելու համար, օրինակ արդյունաբերության մեջ օգտագործվող պայթուցիկ նյութերը:  

	
	2. Բացի այդ նախագծի 2-րդ հոդվածի 3-րդ պարբերությամբ սահմանված §երկակի նշանակության տեղեկատվություն և մտավոր գործունեության արդյունք¦ հասկացություններն իրենց մեջ ներառում են ցանկացած բնույթի տեղեկատվություն, մինչդեռ գործնականում ոչ նյութական արժեքների շրջանառության հսկողությունը կարող է անհնարին լինել` կապված դրանց հսկողության մեթոդների, եղանակների և ընթացա-կարգերի բացակայությամբ, իսկ նախագիծը հսկվող ոչ նյութական արժեքների հսկողության մեխանիզմներ սահմանող դրույթներ իր մեջ չի ներառում: Միաժամանակ նույն պարբերությամբ սահմանված պահան-ջների համաձայն հսկվող ոչ նյութական արժեքների երկակի համար-վելու պահ է սահմանվում այն տիրապետողի կողմից դրա գիտակցումը, որը շրջանառության հսկողության պարագայում գործնականում կարող է ոչ նյութական արժեքների փոխանցողների համար, կապված դրա օգտագործման նպատակից, ապացուցման լրացուցիչ բարդություններ առաջացնել:  
	Չի ընդունվել, քանի որ նկատի ունենալով փոխանցվող ոչ նյութական արժեքների բնույթը և որ գործնականում հնարավոր չէ հսկել վերջիններիս փոխանցումը, նման պարագայում բավարար է ոչ նյութական արժեքների փոխանցման համար թույտվության տրամադրման և այդ կարգի խախտման համար պատասխանատվության սահմանումը, ինչ վերաբերվում է գիտակցմանը, ապա դա լրացուցիչ երաշխիք է այն անձի համար, որը փոխանցելով տեղեկատվություն չի գիտակցել դրա երկակի բնույթը, այլ կերպ ասած այն նպատակ ունի բացառել առանց մեղքի անձի պատասխանատվությունը:      

	
	3. Նախագծի 9-րդ հոդվածի 5-րդ մասում անհրաժեշտ է սպառիչ կերպով սահմանել այն փաստաթղթերի պատճեները, որոնք արտահանում կամ փոխանցում իրականացրած անձը լիազոր մարմնին հաշվետվություն ներկայացնելիս պետք է կցի հաշվետվությանը:
	Ընդունվել է, 5-րդ մասը խմբագրվել է: 

	
	4. Նախագծի 11-րդ հոդվածի 1-ին մասում նշված դիմումի մերժման հիմքերը սահմանող մասում անհրաժեշտ է նախատեսել դրույթներ, որոնք կվերաբերվեն լիազոր մարմնի կողմից դիմումի մերժման դեպքում դիմողին որոշակի ժամկետում հիմնավոր և գրավոր ձևով դիմումի մերժման պատճառների մասին տեղեկացնելուն: Նույն հոդվածի 2-րդ մասում սահմանված չեն դրույթներ այն մասին, թե ինչ եղանակով է արտահանող կամ փոխանցող անձը տեղեկանում լիազոր մարմնի կողմից թույլտվության գործողության կասեցման վերաբերյալ: 
	Ընդունվել է, 11-րդ հոդվածը լրացվել է երկու մասով, որոնք վերաբերվում են Լիազոր մարմնի կողմից համապատասխան ծանուցումանը:  

	
	5. Միաժամանակ նշված հոդվածի  2-րդ մասում անհրաժեշտ է հստակ և սպառիչ սահմանել թույլտվության գործողության կասեցման դեպքերը, ինչպես նաև կասեցման հիմքերը: Նույն դիտողությունները վերաբերվում են նաև լիազոր մարմնի կողմից տրված թույլտվության գործողության դադարեցնելուն:
	Չի ընդունվել, քանի որ նախագծով սպառիչ կերպով սահմանված են հիմքերը:

	ՀՀ պաշտպանության նախարարություն

(25.02.2010թ. 

ՊՆ/510-1393)


	ՀՀ օրենքի նախագծի 2-րդ հոդվածի երրորդ պարբերությունը լրացնել նոր նախադասությամբ` հետևյալ բովանդակությամբ. §Տեղեկատվությունը կամ մտավոր գործունեւթյան արդյունքը համարվում է երկակի այն պահից, երբ այն տիրապետողը գիտակցում է, որ այդ տեղեկատվությունը կամ  մտավոր գործունեւթյան արդյունքը բացի քաղաքացիական նպատակներից կարելի է օգտագործել նաև ռազմական նպատակներով` ներառյալ զարգվածային ոչնչացման զենքի ստեղծման համար:¦:
	Ընդունվել է, կատարվել է համապատասխան փոփոխություն

	
	Նախագծի 9-րդ հոդվածի 3-րդ և 4-րդ մասերում §մեկ¦ բառից հետո լրացնել §կամ մի քանի¦ բառերը, քանի որ մեկ թույլտվության մեջ հնարավոր է ձևակերպել նաև միանգամից մի քանի ապրանքների արտահանման թույլտվություն:
	Ընդունվել է, կատարվել է համապատասխան փոփոխություն

	ՀՀ արտաքին  գործերի նախարարություն

(24.02.2010թ. 

N 05/1412-10)


	1.Նախագծի 2-րդ հոդվածի երկրորդ և երրորդ պարբերություններում §զանգվածային ոչնչացման զենքի¦ բառերից հետո լրացնել §և դրանց փոխադրման միջոցների¦ բառերով:
	Ընդունվել է, կատարվել է համապատասխան փոփոխություն

	
	2.Նախագծի 2-րդ հոդվածի 11-րդ պարբերությունից հանել §ստացողի հասցեով¦ բառերը:
	Ընդունվել է, կատարվել է համապատասխան փոփոխություն

	
	3.Նախագծի 2-րդ հոդվածի 12-րդ պարբերությունում §վերջնական օգտագործողի հավաստագիր¦ հասկացությունը շարադրել հետևյալ խմբագրությամբ.

վերջնական օգտագործողի հավաստագիր` հսկվող ապրանքներ և/կամ հսկվող ոչ նյութական արժեքներ ստացող պետության կամ անձի /իրավա-բանական կամ ֆիզիկական/ կողմից տրամադրվող և վերջնական օգտագոր-ծողի երկրի իրավասու պետական կառավարական մարմնի կողմից հաս-տատված փաստաթուղթ, որը պարտավորվում է`

· ստացողի անվանումը, ֆիզիկական կամ իրավաբանական անձի դեպքում` դրա գտնվելու և գործունեության վայրի հասցեն,

· արտահանվող հսկվող ապրանքների կամ փոխանցվող ոչ նյութական արժեքների նկարագիրը,

· այդ ապրանքների, տեղեկատվությունների  կամ մտավոր գործունեության արդյունքների վերջնական օգտագործման նպատակի մասին տեղեկություններ,

· հավաստում, որ նշված ապրանքները և/կամ տեղեկատվությունը չեն փոխանցվի որևէ երրորդ երկիր կամ անձի, կամ չեն օգտագործվի հայտարարագրված նպատակից բացի որևէ այլ նպատակով` առանց արտահանող երկրի պետական կառավարման մարմնի գրավոր և պատշաճ ձևով վավերացված համաձայնության:
	Ընդունվել է մասսամբ, հասկացությունը խմբագրվել է 

	
	4. Նախագծի 2-րդ հոդվածի 13-րդ պարբերությունում §համապատասխանության ներկազմակերպական ծրագիր¦  հասկացությունը շարադրել հետևյալ խմբագրությամբ.

համապատասպանության ներկազմակերպական ծրագիր` շրջանառության հսկողության կանոնները պահպանելու նպատակով արտահանող սուբյեկտների կողմից իրականացվող կազմակերպչական, վարչական, տեղեկատվական և այլ բնույթի միջոցառումներ, որոնք ներառում են.

· շրջանառության գործարքներում ինքնահսկողության կազմակերպում,  

· անհրաժեշտ մասնագիտական գիտելիքներ ունեցող պատասխանատու աշխատակցի/-կիցների նշանակում,

· շրջանառության գործարքների գրացումների պահպանում,

· պատվերների մանրակրկիտ վերլուծություն` հաճախորդների վստահելության, առաքման հասցեների իրական լինելու, վերջնական օգտագործման և վերջնական օգտագործողի ստուգման նպատակով,
· հսկվող ապրանքների և հսկվող ոչ նյութական արժեքների պատշաճ պահեստավորման/պահպանման և պաշտպանման ապահովում: 
	Չի ընդունվել, քանի որ շրջանառության հսկողության ներկազմակերպական ծրագրի կազմակերպման եղանակների ընտրութան և դրա գործածության հետ կապված հարցերը յուրաքանչյուր արտահանող սուբյեկտ լուծում է իր հայեցողությամբ:

	
	5. Նախագծի 7-րդ հոդվածի երկրորդ մասի 2-րդ կետում §դրա¦ բառը

 փոխարինել §տարանցիկ փոխադրման¦ բառերով:
	Ընդունվել է, կատարվել է համապատասխան փոփոխություն

	
	6. Նախագծի 10-րդ հոդվածի առաջին մասի 1-ին կետից հետո ավելացնել հետևյալ կետերը` հետագա կետերի համարակալումը համապատասխանաբար փոփոխելով.

2) իրավաբանական անձի կանոնադրության պատճենը, 

3) գործարքի պայմանագրի պատճենը/առկայության դեպքում/, 

4) հսկվող ապրանքների` սույն օրենքի 6-րդ հոդվածով նշված ցանկին /ցուցակին/ փորձագիտական եզրակացությունը:
	Ընդունվել է, կատարվել է համապատասխան փոփոխություն

	
	7. Նախագծի 11-րդ հոդվածի 2-րդ մասի 3-րդ կետը շարադրել հետևյալ խմբագրությամբ. 

  §եթե պարցվել է, որ թույլտվությունը ստանալիս անձը ներկայացրել է կեղծ  փաստաթղթեր¦:
	Ընդունվել է, կատարվել է համապատասխան փոփոխություն

	
	8. Նախագծի 12-րդ հոդվածի 2-րդ  մասում §5 օրվա ժամկետում¦ բառերը փոխարինել §անհապաղ¦ բառերով: 
	5-օրյա ժամկետը փոխարինվել է 3-օրյա ժամկետով

	
	9. Նախագծի 13-րդ հոդվածի առաջին մասում §պայմանով¦ բառը փոխարինել §արտահանող սուբյեկտի գրավոր հավաստագրով¦ բառերով: 
	Նշված մասը հանվել է

	
	10. Նախագծի 14-րդ հոդվածի առաջին մասի 3-րդ կետի  §սեփականության¦ բառը փոխարինել §գործունեության¦ բառով:
	Ընդունվել է, կատարվել է համապատասխան փոփոխություն

	
	11. Նախագծի 14-րդ հոդվածի 3-րդ մասում §Հայաստանի Հանրապետության պետական մարմինները, իրենց իրավասության սահմաններում¦ բառերը փոխարինել §Լիազոր մարմինը, ՀՀ օրենսդրությամբ սահմանված կարգով¦ բառերով:
	Ընդունվել է, կատարվել է համապատասխան փոփոխություն

	ՀՀ ֆինանսների նախարարություն

(26.02.2010 թ.

 N 1/6.2-4/799-10)
	Առաջարկություններ և առարկություններ չունեն:
	

	ՀՀ կառավարությանն

առընթեր ազգային

անվտանգության

ծառայություն

(24.02.2010 թ.

 N 11/105)
	1. Նախագծի 4-րդ հոդվածի 2-րդ մասի 5-րդ կետում §բնագավառում¦ բառից հետո ավելացնել §օտարերկրյա պետությունների և միջազգային կազմակերպությունների հետ¦ բառերը:
	Ընդունվել է, կատարվել է համապատասխան փոփոխություն

	
	2. 6-րդ հոդվածում ավելացնել նոր պարբերություն հետևյալ բովանդակությամբ.

§Հսկվող ապրանքների և հսկվող ոչ նյութական արժեքների ցանկում ծածկագրերով անցնող ապրանքների և ոչ նյութական արժեքների արտահանումն իրականացվում է փորձագիտական կազմակերպության եզրակացության կամ արտահանողի կողմից պարտադիր հայտարարագրման հիման վրա, որի ձևը սահմանում է ՀՀ կառավարությունը:¦:


	Չի ընդունվել, քանի որ արտահանումը իրականացվելու է թույլտվության հիման վրա այլ ոչ թե եզրակացության 

	
	3. 7-րդ հոդվածի 2-րդ մասի 5-րդ կետում §անցկացումը¦ բառից հետո ավելացնել §, ՀՀ կառավարության կողմից սահմանված կարգով լրացուցիչ փորձաքննության նշանակումը¦ բառերը:


	Չի ընդունվել, քանի որ ստուգումների ոլորտը կարգավորող օրենսդրությունը արդեն իսկ նախատեսում է փորձաքննությունների անցկացումը, մասնավորապես փորձանմուշներ վերցնելու միջոցով   

	
	Նույն հոդվածի 2-րդ մասում  ավելացնել նոր 8-րդ կետ հետևյալ բովանդակությամբ.

§8) շրջանառության հսկողության նպատակների համար, ՀՀ օրենսդրության համաձայն, հսկվող ապրանքների արտահանում  և հսկվող ոչ նյութական արժեքների փոխանցում  իրականացնող սուբյեկտներից փաստաթղթեր, տեղեկություններ, գրավոր և բանավոր բացատրություններ պահանջելը և ստանալը:¦:
	Ընդունվել է, կատարվել է համապատասխան փոփոխություն

	
	4. 8-րդ հոդվածի 2-րդ պարբերությունում §հայեցողությամբ¦ բառից հետո ավելացնել §, անհրաժեշտության դեպքում դիմելով լիազոր մարմնին տեղեկատվական – մեթոդական աջակցություն ստանալու նպատակով¦ բառերը:
	Ընդունվել է, կատարվել է համապատասխան փոփոխություն

	
	5. 10-րդ հոդվածի 1-ին մասի 1-ին կետում նախատեսվող փաստաթղթերի ցանկում ավելացնել նաև հսկվող ապրանքների արտահանումը և  հսկվող ոչ նյութական արժեքների փոխանցումը հավաստող պայմանագիրը:
	Ընդունվել է, կատարվել է համապատասխան փոփոխություն

	
	6. Նույն հոդվածի 1-ին մասի 2-րդ կետից հանել §, բացառությամբ Հայաստանի Հանրապետության տարածքից դուրս մշտական բնակության մեկնող անձանց¦ բառերը:


	Չի ընդունվել` մշտական բնակության մեկնող անձանց կողմից նման փաստաթղթի ներկայացման անհնարինությունից ելնելով: 

	
	7. Նույն հոդվածի 2-րդ  մասում §փաստաթղթերը¦ բառից հետո ավելացնել §, ինչպես նաև  ապրանքի երկակի նշանակության պատկանելիության վերաբերյալ արտահանողի կողմից գրավոր հայտարարագիրը կամ փորձագետի եզրակացությունը¦ բառերը:
	Ընդունվել է, կատարվել է համապատասխան փոփոխություն

	
	8. 11-րդ հոդվածի 2-րդ մասի 2-րդ պարբերությունից §եթե¦ բառը հանել, իսկ նույն մասի 4-րդ կետի սկզբում ավելացնել §եթե¦ բառը:
	Ընդունվել է, կատարվել է համապատասխան փոփոխություն

	ՀՀ կառավարությանն

առընթեր  պետական եկամուտների կոմիտե

 (26.02.2010 թ.

 N 5525/3-2)

	1. Նախագծի 10-րդ հոդվածի 2-րդ մասով և 12-րդ հոդվածով սահմանվող ժամկետներն ունեն լրացուցիչ հիմնավորման կարիք, քանի որ դրանց կիրառումը կարող է հանգեցնել ՀՀ-ից ապրանքների արտահանման անհարկի ձգձգմանը:
	Ընդունվել է, կատարվել է համապատասխան փոփոխություն

	
	2. 11-րդ հոդվածի  1-ին մասի 1-ին կետը և 2-րդ մասի 3-րդ կետն առաջարկում ենք վերանայել` նշելով փաստաթղթերի թերի լինելու սպառիչ դեպքեր, որը կապահովի պետական լիազոր մարմնի կողմից թույլվությունների տրամադրման գործընթացի թափանցիկությունը և կբացառի սուբյեկտիվ մոտեցումների հնարավորությունը:


	Չի ընդունվել է, քանի որ առկա ձևակերպումը հստակ պատկերացում է տալիս մերժման դեպքերի մասին և երկակի մեկնաբանության տեղիք չի տալիս 

	
	3. 13-րդ հոդվածը խմբագրման կարիք ունի, քանի որ դրանում նշված ռեժիմներով արտահանվող ապրանքները չեն կարող մնալ արտահանող կողմի անմիջական հսկողության ներքո: Բացի այդ, օրենքի 1-ին հոդվածի համաձայն օրենքի գործողությունը տարածվում է արտահանման բոլոր մաքսային ռեժիմների նկատմամբ: Հետևաբար առաջարկում ենք 13-րդ հոդվածը շարադրել հետևյալ խմբագրությամբ.

§Հոդված 13. Հայաստանի Հանրապետությունից արտահանված հսկվող ապրանքների մաքսային ռեժիմի փոփոխությունը կամ արտահանման ժամկետների երկարաձգումը. 

Հայաստանի Հանրապետությունից արտահանված հսկվող ապրանքների մաքսային ռեժիմի փոփոխությունը կամ ժամանակավոր արտահանման ժամկետների երկարաձգումն իրականացվում է սույն օրենքով սահմանված արտահանման ընդհանուր ընթացակարգով:¦

	Ընդունվել է, կատարվել է համապատասխան փոփոխություն

	ՀՀ էներգետիկայի և բնական պաշարների նախարարություն

(01.03.2010թ.

 N 05/1491-10)

	1.
Հոդված 2-ում §շրջանառության հսկողություն¦ հասկացության 4-րդ տողը խմբագրել հետևյալ կերպ §Հայաստանի Հանրապետության կողմից ստանձնած միջազգային պարտավորությունների կատարումը ինչպես նաև...¦

	Ընդունվել է, կատարվել է համապատասխան փոփոխություն

	
	2.
Հոդված 2-ում  §վերջնական օգտագործող¦ հասկացության մեջ §օտարերկրյա պետություն, ¦ բառերից հետո ավելացնել §օտարերկրյա պետության¦ բառերը:
	Ընդունվել է, կատարվել է համապատասխան փոփոխություն

	
	3.
Հոդված 2-ում §վերջնական օգտագործում¦ հասկացությունը կարիք ունի խմբագրման:
	Ընդունվել է, հասկացությունը խմբագրվել է

	
	4.
Հոդված 2-ում  §վերջնական օգտագործողի հավաստագիր¦ հասկացության մեջ 2-րդ տողի մեջ §ստացող պետության կամ¦ բառերից հետո ավելացնել §այդ պետության¦ բառերը:

	Ընդունվել է, կատարվել է համապատասխան փոփոխություն

	
	5.
Հոդված 3-ում  երկրորդ պարբերությունը խմբագրել հետևյալ կերպ §Եթե Հայաստանի Հանրապետությունը միջազգային պայմանագրերով ստանձնել է այլ պարտավորություններ, որոնք հակասում են սույն օրենքի դրույթներին, ապա կիրառվում են միջազգային պայմանագրերի նորմերը¦:

	Չի ընդունվել, քանի որ նախագծով տրված խմբագրությունը համապատասխանում է օրենսդրական տեխնիկայի կանոններին:

	
	6.
Հոդված 7-ում ավելացնել նոր կետ, որի համաձայն §Լիազոր մարմնի կանոնադրությունը հաստատվում է Հայաստանի Հանրապետության կառավարության կողմից, ¦:

	Չի ընդունվել, քանի որ Լիազոր մարմնի իրավասությունները վերապահվելու են պետական կառավարման որևէ մարմնին(գոյություն ունեցող կամ նորաստեղծ), որի կանոնադրության հաստատման ընթացակարգը ՀՀ օրենսդրությամբ սահմանված է:  

	
	7.
Արտահանողի պատասխանատվության աստիճանը բարձրացնելու նպատակով Հոդված 9-ում ավելացնել նոր կետ, որի համաձայն արտահանողն ինքն է Լիազոր մարմնին հայտնում տեղեկություն տվյալ արտահանվող ապրանքի կարգավիճակի մասին:
	Ընդունվել է: Նման կետ նախատեսվել է 10-րդ հոդվածի առաջին մասում:


